
 
 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑲᑐᔾᔨᖃᑎᒌᖑᒻᒪᑕ ᐱᓇᓱᐊᕋᔅᓴᖃᖅᑐᑎᒃ 
ᓴᐳᔾᔨᓂᕐᒥᒃ ᐊᒻᒪᓗ ᓴᖅᑭᔮᖅᑎᑦᑎᓂᕐᒥᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐅᑉᐱᕆᔭᖏᓐᓂᓪᓗ, ᐃᖅᑲᓇᐃᔮᔅᓴᖃᖅᑐᑎᒃ 

ᓇᓗᓇᐃᖅᑕᐅᓯᒪᔪᓂᑦ ᓄᓇᕗᒥ ᐊᖏᕈᑎᓂᑦ.    
 

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ ᑲᔪᓯᑎᑦᑎᕙᓪᓕᐊᓂᕐᒧᑦ ᑲᒪᔨ  
ᐃᖃᓗᐃᑦ, ᓄᓇᕗᑦ 

 
ᐃᖅᑲᓇᐃᔭᕈᑎᖃᕋᔭᖅᑐᖅ ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ ᑲᔪᓯᑎᑦᑎᕙᓪᓕᐊᓂᕐᒧᑦ ᑲᒪᔨ ᑲᔪᓯᑎᑕᐅᕙᓪᓕᐊᓂᐊᕐᖓᑕ 
ᐊᑐᓕᖁᔨᔾᔪᑕᐅᓯᒪᔪᑦ ᑎᑎᕋᖅᑕᐅᓯᒪᔪᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (ᑭᓪᓕᓯᓂᐊᖅᑏᑦ) ᐱᐅᓯᖃᕐᓗᓂ ᒪᓕᓪᓗᓂ 
ᑐᙵᕕᖏᓐᓂᒃ ᓯᕗᓪᓕᐸᐅᑦᑎᐅᔾᔭᐅᒋᐊᓕᓐᓂᓪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ. ᐃᖅᑲᓇᐃᔮᖅ ᐊᑑᑎᖃᕋᔭᖅᑐᖅ 
ᑐᖅᑲᑕᕐᕕᓪᓗᐊᑕᐅᓗᓂ ᕿᑭᖅᑕᓂᒃᑯᑦ ᐃᖅᑲᓇᐃᔮᖃᖅᑎᓪᓗᒋᑦ ᐱᖃᑕᐅᑎᑦᑎᓂᕐᒥᒃ ᕿᑭᖅᑕᓂᒥᐅᓂᑦ ᐃᓄᓐᓂᑦ, ᓄᓇᕗᑦ 
ᒐᕙᒪᒃᑯᖏᓐᓂ, ᑲᓇᑕᐅᑉ ᒐᕙᒪᒃᑯᖏᓐᓂ, ᐊᒻᒪᓗ ᕈᐃᔭᓪ ᑲᓇᑕᒥᐅᑦ ᐸᓖᓯᒃᑯᓐᓂ (ᐸᓖᓯᒃᑯᓐᓄ). 
ᐱᖃᑕᐅᑎᑦᑎᖃᑦᑕᓂᐊᖅᑎᓪᓗᒋᑦ ᒪᑯᓂᖓᐅᖃᑦᑕᕋᔭᙳᐊᖅᑐᖅ ᓯᕗᓕᕐᓯᓂᕐᒥᒃ ᐊᒻᒪᓗ ᐱᖃᑕᐅᓂᕐᒥᒃ ᑲᑐᔾᔨᓪᓗᑎᒃ 
ᐃᖅᑲᓇᐃᔭᖃᑎᒌᑦᑐᓂᑦ ᐊᒻᒪᓗ ᐊᓯᖏᓐᓂᒃ ᑲᑎᒪᓂᐅᔪᓂᑦ ᐱᔾᔪᑎᓕᓐᓂᑦ ᐱᙳᖅᑎᑕᐅᕙᓪᓕᐊᓂᖏᓐᓂᒃ 
ᐊᑐᓕᖁᔨᔾᔪᑕᐅᓯᒪᔪᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ. ᖃᐅᔨᒪᒋᐊᑦᑎᐊᖃᑦᑕᕐᓗᓂ ᓵᙵᔭᔅᓴᐅᓂᖏᓐᓂᒃ 
ᑐᑭᓯᓇᕆᐊᖃᕐᓂᖏᓐᓂᓪᓗ ᐃᓚᒋᔭᐅᔪᓄᑦ ᐊᐅᓚᑕᐅᓂᖏᓐᓂ ᐃᓅᓯᓕᕆᓂᕐᒨᖓᔪᑦ ᐊᒻᒪᓗ ᐸᕐᓇᐅᑏᑦ ᓴᖅᑭᐸᑦᑐᑦ 
ᑲᔪᓯᑎᑕᐅᕙᓪᓕᐊᓂᖏᓐᓂᒃ ᑭᓪᓕᓯᓂᐊᖅᑏᑦ ᐊᑐᓕᖁᔨᔾᔪᑎᒋᓯᒪᔭᖏᑦ ᓯᕗᓪᓕᐸᐅᑦᑎᐅᔾᔭᐅᓗᑎᒃ 
ᐃᓱᒪᔅᓴᕐᓯᐅᕈᑕᐅᖃᑦᑕᕐᓗᑎᒃ ᐃᖅᑲᓇᐃᔮᖓᓂ ᐊᒻᒪᓗ ᕿᑭᖅᑕᓂᒃᑯᓐᓂ. ᐃᒫᒃ ᑐᑭᓕᒃ ᐊᐅᓚᑦᑎᓂᖅ, ᐸᕐᓇᐃᓂᖅ ᐊᒻᒪᓗ 
ᐅᓂᒃᑳᓕᐅᖃᑦᑕᕐᓂᖅ ᕿᑭᖅᑕᓂᒃᑯᑦ ᐃᖅᑲᓇᐃᔮᖓᓅᖓᔪᑦ ᐊᒻᒪᓗ ᑲᒪᒋᖃᑦᑕᖅᑕᖏᓐᓅᖓᔪᑦ ᑭᓪᓕᓯᓂᐊᖅᑎᓃᙶᖅᑐᓂᑦ 
ᑲᔪᓯᑎᑦᑎᕙᓪᓕᐊᓂᕐᒥ ᐱᒻᒪᕆᐅᓗᑎᒃ ᐊᐅᓚᔾᔪᑕᐅᓂᐊᖅᑐᑦ ᐃᖅᑲᓇᐃᔮᖓᓂ ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ 
ᑲᔪᓯᑎᑦᑎᕙᓪᓕᐊᓂᕐᒧᑦ ᑲᒪᔨᐅᑉ. ᐃᒫᒃ ᑐᑭᖃᕐᒥᔪᖅ ᐱᕙᓪᓕᐊᓂᖏᑦ ᐋᖅᑭᐅᒪᑎᑕᐅᓂᖏᑦ ᑲᒪᒋᔭᐅᕙᓪᓕᐊᔪᑦ ᐊᒻᒪᓗ 
ᐃᖅᑲᓇᐃᔭᖃᑎᒌᑦᑎᐊᕐᓂᖏᑦ ᑭᓪᓕᓯᓂᐊᖅᑎᓂᑦ ᑲᔪᓯᑎᑦᑎᕙᓪᓕᐊᓂᕐᒥᒃ ᑲᑐᔾᔨᖃᑎᒌᑦ (ᐃᓚᒋᔭᐅᔪᑦ, ᓄᓇᕗᑦ ᒐᕙᒪᒃᑯᖏᑦ, 
ᑲᓇᑕᐅᑉ ᒐᕙᒪᒃᑯᖏᑦ, ᕈᐃᔭᓪ ᑲᓇᑕᒥᐅᑦ ᐸᓖᓯᒃᑯᑦ, ᐊᒻᒪᓗ/ᐅᕝᕙᓘᓐᓃᑦ ᓄᓇᓕᓐᓂᑦ ᑲᑐᔾᔨᖃᑎᒌᑦ) 
ᐊᐅᓚᓂᖃᓪᓚᕆᙳᓱᒻᒪᑕ ᐃᖅᑲᓇᐃᔮᖓᓂ. ᑲᔪᓯᑎᑦᑎᖃᑦᑕᓂᐊᖅᑎᓪᓗᒋᑦ ᑲᒪᒋᔭᔅᓴᒫᖏᓐᓂ ᐃᖅᑲᓇᐃᔮᖓᓂ 
ᐃᖅᑲᓇᐃᔭᖃᑎᖃᖃᑦᑕᕆᐊᖃᙳᓱᒻᒪᑦ ᕿᑭᖅᑕᓂᒃᑯᑦ ᑲᑐᔾᔨᖃᑎᖏᓐᓂᒃ ᑲᔪᓯᑎᑦᑎᕙᓪᓕᐊᓂᕐᒥ ᑭᓪᓕᓯᓂᐊᖅᑏᑦ 
ᐊᑐᓕᖁᔨᔾᔪᑎᒋᓯᒪᔭᖏᓐᓂᒃ. ᑕᕝᕙᓂ ᐃᖅᑲᓇᐃᔮᕐᒥ ᑲᒪᒋᔭᔅᓴᒫᖃᖃᑦᑕᓂᐊᕐᒥᔪᖅ ᐸᕐᓇᐃᖃᑦᑕᓂᕐᒥᒃ ᐊᕐᕌᒍᑕᒫᕐᓯᐅᑎᓂᑦ 
ᐸᕐᓇᐅᑎᓂᑦ ᐅᓂᒃᑳᓂᓪᓗ ᑲᔪᓯᑎᑦᑎᕙᓪᓕᐊᓂᕐᒨᖓᔪᓂᑦ ᑭᓪᓕᓯᓂᐊᖅᑏᑦ ᐊᑐᓕᖁᔨᔾᔪᑎᒋᓯᒪᔭᖏᓐᓂᒃ. ᐅᓂᒃᑳᑦ 
ᑲᔪᓯᑎᑦᑎᕙᓪᓕᐊᓂᕐᒨᖓᔪᓂᑦ ᑭᓪᓕᓯᓂᐊᖅᑏᑦ ᐊᑐᓕᖁᔨᔾᔪᑎᒋᓯᒪᔭᖏᓐᓂᒃ ᐸᕐᓇᑕᐅᖃᑦᑕᕈᓐᓇᖅᑐᑦ, ᐅᕝᕙᓘᓐᓃᑦ 
ᐋᑕᐅᖃᑦᑕᕐᓗᑎᒃ, ᑐᕌᕐᕕᒋᒋᐊᓕᖏᓐᓄᑦ ᐱᖃᓯᐅᑎᓪᓗᒋᑦ ᕿᑭᖅᑕᓂᒃᑯᑦ ᑲᑎᒪᔨᖏᑦ, ᑲᓇᑕᐅᑉ ᒐᕙᒪᒃᑯᖏᑦ 
ᐊᒻᒪᓗ/ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᖏᑦ.  
ᑖᓐᓇ ᐃᖅᑲᓇᐃᔭᔅᓴᖅ ᓯᓚᑦᑐᓴᕐᕕᔾᔪᐊᕐᒥ ᐸᐃᑉᐹᖅᑖᕈᑕᐅᓯᒪᒋᐊᓕᒃ ᐅᕝᕙᓘᓐᓃᑦ ᓯᓚᑦᑐᓴᕐᕕᒻᒥ ᐸᐃᑉᐹᖅᑖᕈᑕᐅᓯᒪᒋᐊᓕᒃ 
ᐱᔭᕇᕈᒻᒥᑦ ᒪᑯᓂᖓ: ᐃᓅᓯᓕᕆᓂᕐᒥᒃ ᖃᐅᔨᓴᕐᓂᕐᒥᒃ, ᐃᓅᓯᓕᕆᓂᕐᒥᒃ ᐅᕝᕙᓘᓐᓃᑦ ᑕᒪᑐᒧᖓ ᑐᕌᖓᔪᒥᒃ 
ᐃᓕᓐᓂᐊᕐᓯᒪᓗᓂ. ᐊᔾᔨᒌᙱᑐᒡᒍᑎᓂᑦ ᐃᓕᓐᓂᐊᕐᓯᒪᓗᓂ ᐊᒻᒪᓗ/ᐅᕝᕙᓘᓐᓃᑦ ᐃᖅᑲᓇᐃᔮᖃᓕᓂᐅᓗᓂ 
ᓈᒻᒪᒋᔭᐅᒍᓐᓇᕐᒥᔪᖅ. ᐱᖓᓱᓂᑦ (3) ᐊᕐᕌᒍᓂᑦ ᐃᖅᑲᓇᐃᔮᖃᓕᓂᐅᓗᓂ ᐃᓅᓯᓕᕆᓂᕐᒥᒃ ᐱᓕᕆᐊᓂᑦ ᐊᐅᓚᑦᑎᓂᕐᒥᒃ 
ᐊᒻᒪᓗ ᑲᔪᓯᑎᑦᑎᖃᑦᑕᓂᕐᒥᒃ. ᐃᖅᑲᓇᐃᔮᖃᓕᓂᐅᓗᓂ ᐃᖅᑲᓇᐃᔭᕐᕕᒻᒥ, ᐃᓅᓯᓕᕆᓂᕐᒧᑦ ᐊᑐᐊᒐᓕᕆᓂᕐᒥ ᐅᕝᕙᓘᓐᓃᑦ 
ᑕᒪᑐᒧᖓ ᑐᕌᖓᔪᒥᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐅᖓᓯᑦᑐᐊᓗᒻᒥ. ᐋᖅᑭᔅᓱᐃᓂᕐᒧᑦ ᐃᓕᙵᔭᕆᐊᓕᒃ ᐊᒻᒪᓗ 
ᓯᕗᓪᓕᐅᔾᔨᒍᓐᓇᕆᐊᓕᒃ ᐱᔭᕇᕐᓯᖃᑦᑕᕈᓐᓇᕆᐊᖃᖅᑐᓂᓗ ᐊᔾᔨᒌᙱᑐᒡᒍᑎᓂᑦ ᐃᖅᑲᓇᐃᔮᔅᓴᓂᑦ 
ᕿᓄᕕᐅᒐᔪᖃᑦᑕᓂᐊᖅᑎᓪᓗᒍ ᐃᖅᑲᓇᐃᔭᕐᕕᖓᓂ. ᑕᑯᑎᑦᑎᓯᒪᒋᐊᓕᒃ ᐃᖅᑲᓇᐃᔮᖃᕈᓐᓇᕐᓂᖓᓂᒃ ᖃᐅᔨᒪᑦᑎᐊᕐᓂᖓᓂᒃ 
ᐊᒻᒪᓗ ᑕᑎᒋᔭᐅᔪᓐᓇᕐᓂᖓᓂᒃ ᐊᖏᔪᖅᑲᐅᑎᓄᑦ. ᐊᐅᓚᑦᑎᒍᓐᓇᕆᐊᓕᒃ ᐱᔭᕆᐊᑐᔪᓂᑦ ᐊᒻᒪᓗ  ᐊᐃᕙᒍᑕᐅᒐᔪᑦᑐᓂᓪᓗ 
ᐱᔾᔪᑕᐅᕙᑦᑐᓂᑦ ᐃᓄᓕᕆᓪᓗᐊᑕᐅᖃᑦᑕᓂᐊᖅᑎᓪᓗᒍ ᐱᔨᑦᑎᕋᕐᓂᕐᒥ. ᑎᑎᖅᑲᑎᒍᑦ ᐅᖃᐅᓯᒃᑯᓪᓗ 
ᑐᓴᐅᒪᖃᑎᖃᕈᓐᓇᑎᐊᕐᓗᓂ, ᐊᒻᒪᓗ ᐅᓂᒃᑳᕈᓐᓇᑎᐊᕐᓗᓂ. ᐋᖅᑭᔅᓱᐃᔪᓐᓇᑎᐊᕐᓗᓂ ᓄᑖᓂᑦ ᐅᕝᕙᓘᓐᓃᑦ ᐊᔾᔨᐅᖏᑦᑐᓂᑦ 
ᐋᖅᑭᒋᐊᕈᑎᔅᓴᓂᑦ ᐊᐅᓚᓂᐅᔪᓂᑦ ᐊᒻᒪᓗ/ᐅᕝᕙᓘᓐᓃᑦ ᐊᐅᓚᓂᖃᖅᑎᑦᑎᒍᓐᓇᕐᓗᓂ ᐱᓇᓱᐊᕈᑎᓂᑦ ᐊᒻᒪᓗ ᐱᖁᑎᓂᑦ. 
ᑎᑎᖅᑭᕆᔾᔪᑎᓂᑦ ᐊᑐᕈᓐᓇᑎᐊᕐᓗᓂ. ᐃᓄᑦᑎᑑᕈᓐᓇᑎᐊᕆᐊᓕᒃ ᖃᓪᓗᓇᐅᔭᕈᓐᓇᑦᑎᐊᕆᐊᖃᖅᑐᓂᓗ.  
ᐱᓇᓱᐊᕈᑏᑦ ᐋᑕᐅᖃᑦᑕᕈᓐᓇᖅᑐᑦ ᓇᒻᒥᓂᖅ ᑐᓂᔭᖅᑐᕐᓗᒋᑦ, ᖃᕋᓴᐅᔭᒃᑯᑦ ᐃᕐᖐᓇᖅᑕᐅᑎᒃᑯᑦ, ᓱᒃᑲᔪᒃᑯᑦ, ᐅᕝᕙᓘᓐᓃᑦ 
ᑎᑎᖅᑲᓂᐊᕐᕕᒃᑯᑦ ᑐᔫᑕᐅᖃᑦᑕᕐᓗᑎᒃ:  

 
ᑕᐃᕕᑎ ᒪᒃᐋᑕᒻᔅ     ᐅᖄᓚᐅᑖ: (867) 975-8400 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ    ᓱᒃᑲᔪᒃᑰᕈᑎᖓ: (867) 979-3238 
ᐃᒡᓗᕗᑦ ᐃᓪᓗᒥ, ᖄᖅᑎᖓᓂ ᐊᑯᓪᓕᕐᒥ 
ᑎᑎᖅᑲᓂᐊᕐᕕᐊ 1340    ᐃᕐᖐᓈᖅᑕᐅᑖ: Resumes@QIA.ca  
ᐃᖃᓗᐃᑦ, ᓄᓇᕗᑦ X0A 0H0 
 
ᒪᑐᕕᔅᓴᖓ ᐅᓪᓗᖅ: ᒪᑐᐃᖓᓂᐊᖅᑐᖅ ᐃᓐᓄᒐᓱᓐᓂᖓᓂ 


